
Fjármála- og efnahagsráðuneytið
b/t. efnahags- og viðskiptanefnd Alþingis
Arnarhvoli
101 Reykjavík

Efni: Umsögn um frumvarp til laga um breytingu á lögum um vörugjald af ökutækjum, eldsneyti 
o.fl., lögum um bifreiðagjald og lögum um virðisaukaskatt (Þingskjal 163 - 162. mál.)

Bílgreinasambandinu hefur borist til umsagnar frá Fjármála- og efnahagsráðuneyti Alþingis frumvarp 
til laga um breytingar til laga um vörugjöld af ökutækjum, eldsneyti o.fl., lögum um bifreiðagjald og 
lögum um virðisaukaskatt.

Bílgreinasambandið veitir eftirfarandi umsögn um frumvarpið á grundvelli reynslu og þekkingar á 
ökutækjamarkaði en meginhlutverk sambandsins er að vera málsvari fyrir sambandsaðila um málefni 
bílgreinarinnar gagnvart öllum opinberum aðilum, samtökum, framleiðendum, öðrum 
viðskiptamönnum og almenningi ásamt því að að láta til sín taka öll málefni sem hafa almenna þýðingu 
fyrir sambandsaðila og eflingu bílgreinarinnar í landinu.

Athugasemdir við einstök lagaákvæði

3.gr. -  Eftirfarandi breytingar á 3. gr. laganna:

1. 0,37% á hvert gramm koltvísýringslosunar umfram 74 grömm á hvern ekinn kílómetra 
skráðrar koltvísýringslosunar hafi losunin einvörðungu verið skráð samkvæmt evrópsku 
aksturslotunni.

Sé vísað í 3.gr. gildandi löggjafar er vörugjald lagt á bifreiðar frá 0% gjaldi ef losun nemur undir 
80g/km til 65% gjalds ef losun fer yfir 250g/km. Til að gæta sanngirni væri eðlilegra að bifreiðar með 
skráða losun samkvæmt evrópsku aksturslotunni (NEDC) beri 0,382% á hvert gramm 
koltvísýringslosunar umfram 80 grömm á hvern ekinn kílómetra skráðra koltvísýringslosunar.

2. 0,34% á hvert gramm koltvísýringslosunar samkvæmt evrópsku aksturslotunni umfram 81 
gramm á hvern kílómetra skráðrar koltvísýringslosunar hafi losunin verið skráð samkvæmt 
evrópsku aksturslotunni og samræmdu prófunaraðferðinni.

Sé vísað í umrætt frumvarp sést að flokkur bifreiða sem bera losun skráða samkvæmt evrópsku 
aksturslotunni (NEDC) afturreiknaða út frá samræmdu prófunaraðferðinni (WLTP) hefur verið 
aðlagaður um u.þ.b 9,6%. Samkvæmt áhrifamati sem unnið var fyrir framkvæmdarstjórn 
Evrópusambandsins eru vísbendingar um að umreiknað NEDC sé 9,6% hærra en áætlað var á 
innleiðingartímanum. Með það í huga og núverandi gjaldbil ættu þessar bifreiðar að bera 0,349% á 
hvert gramm koltvísýringslosunar umfram 88g/km.

3. 0,31% á hvert gramm skráðrar koltvísýringslosunar umfram 90 grömm á hvern ekinn 
kílómetra hafi losunin einvörðungu verið skráð samkvæmt samræmdu prófunaraðferðinni.

Sé vísað í umrætt frumvarp til laga kemur fram að samkvæmt áhrifamati sem unnið var fyrir 
framkvæmdastjórn Evrópusambandsins að uppgefin koltvísýringslosun ökutækja hefur hækkað að 
meðaltali um 21%. Eðlilegast er því til að gæta sanngirni að hliðra núverandi 0% flokki og 65% flokki 
um 21%. Þá reiknast að 0% sem er í 80g/km færist í 97g/km og efri mörk þar sem 65% flokkur hefst,

250g/km í 303g/km. Að því gefnu ættu bifreiðar með losun skráða einvörðungu samkvæmt 
samræmdu prófunaraðferðinni að bera 0,316% á hvert gramm skráðrar koltvísýringslosunar umfram 
97g/km.

8.gr. - Tilefni og nauðsyn lagasetningar.

Í frumvarpinu kemur fram að árið 2020 verði framleiðendum skylt að veita aðeins upplýsingar 
samkvæmt samræmdu prófunaraðferðini (WLTP) á samræmingarvottorði ökutækis (CoC skírteini) 
framleiðenda. Samkvæmt ökutækjaframleiðendum fékst staðfesting frá þeim sem segir að EU 
reglugerðin kveði á um að til 31.12.2020 eigi bæði evrópska aksturslotan (NEDS) og samræmda 
prófunaraðferðin (WLTP) að vera uppgefin á samræmingarvottorði ökutækis (CoC skírteininu). Þetta 
tengist þörfinni á því að vera með möguleg gögn til að geta reknað út CAFÉ markmiðin. Burtséð frá því 
hvernig íslensk stjórnvöld ætla að haga skattlagningu hér á landi þá munu því bæði þessi gildi vera til 
staðar á samræmingarvottorði ökutækis (CoC skírteini) ökutækjaframleiðanda út árið 2020.

Virðingarfyllst.

Bílgreinasambandið

